
John Mallia (K.l. nru. 80957M)
(‘l-appellant’)

Vs.

Direttur Generali tas-Sigurta Socjali
(‘l-appellat’)

II-Qorti,

Preliminari

1. Dan huwa appell maghmul mir-rikorrent John Mallia (K.l. nru. 80957M)
[minn issa ’| quddiem ‘l-appellant’], mid-decizjoni moghtija mill-Arbitru tad-
Dipartiment tas-Sigurta Socjali [minn issa ‘'l quddiem ‘I-Arbitru’], fl-24 ta’
Novembru, 2023 [minn issa ‘id-decizjoni appellata’], |i permezz taghha

ddecieda |-appell ipprezentat mir-rikorrent fil-konfront tad-Direttur Generali

tas-Sigurta Socjali [minn issa ‘I quddiem ‘l-appellat’] mid-decizjoni mehuda

mid-Dipartiment tas-Sigurta Socjali fil-24 ta’ Mejju, 2022, kif gej:

“Ghaldagstant I-Arbitru jiddisponi minn dan I-Appell billi:

1. Jichad l-appell kif dedott;

2. Jlkkonferma d-decizjoni tad-Direttur Generali (Sigurtd Socjali) tal-25 ta’ April,
2023. [sic!]”

Fatti

2. Permezz ta’ ittra mibghuta fl-24 ta’ Mejju, 2022, ir-rikorrent gie infurmat
li lid-Dipartiment tas-Sigurta Socjali rrizultalu li huwa kien thallas zejjed I-
ammont ta’ €5,931.60 f'"Ghajnuna ghall-Mard ghall-perijodu mid-9 ta’ Mejju,
2020 sat-3 ta’ Gunju, 2022, ghaliex lid-Dipartiment irrizultalu li ‘Marion u Rhea’
ma jghixux mieghu. Ir-rikorrent gie infurmat li dan il-hlas zejjed li sar lilu, kien
ser jitnaqqas bir-rata ta’ ghaxra fil-mija (10%) mill-Ghajnuna ghall-Mard jew
minn xi beneficcji ohra li huwa jista’ jircievi mid-Dipartiment. Fl-istess ittra, ir-

rikorrent gie infurmat ukoll li seta’ jappella minn din id-decizjoni.

3. Fir-rikors tal-appell ipprezentat minnu fit-28 ta’ Gunju, 2022 quddiem |-
Arbitru, ir-rikorrent spjega li mhuwiex minnu li hu u martu kienu sseparaw, u
ghalhekk id-decizjoni tad-Dipartiment tas-Sigurta Socjali fil-konfront taghhom
hija wahda ingusta. Dan fl-isfond ta’ informazzjoni li twasslet lid-Dipartiment i
Rhea, tifla fostered mir-rikorrent u martu Marion, kienet gieghda tghix ma’

Marion Mallia fuq bazi permanenti.

4. Id-Dipartiment spjega li saret revizjoni ta’ dan il-kaz ghaliex ir-rikorrent
kien jircievi I-Ghajnuna ghall-Mard ghalih, ghal martu Marion Mallia, u ghal
Rhea Lynthia Cassar li hija fostered child. Spjega li waqt ir-revizjoni, irrizulta li
mis-27 t'April, 2020, ir-rikorrent ma kienx ghadu jifforma parti mill-istess
household composition, u Rhea Lynthia Cassar kienet gieghda tghix ma’ martu
biss. Kien ghalhekk li d-Dipartiment kellu jirrevedi I-hlas tal-Ghajnuna ghal Mard
minn rata fil-gimgha ghal tliet membri tal-familja, ghal wiehed biss, mill-
pagament ta’ wara d-data tad-9 ta’ Mejju, 2020. Id-Dipartiment spjega li kien
ghalhekk li r-rikorrent intalab jirrifondi s-somma ta’ €5,931.60, |i tkopri I-
perijodu bejn id-9 ta’ Mejju, 2020 u t-3 ta’ Gunju, 2022, ghaliex mart ir-rikorrent

u t-tifla Rhea Lynthia Cassar ma kienux ghadhom jghixu mieghu.

Id-Decizjoni Appellata

5. Permezz tad-decizjoni tal-Arbitru moghtija fl-24 ta’ Novembru, 2023, dan
iddecieda li I-appell tar-rikorrent ghandu jigi michud, u dan wara li ghamel is-

segwenti konsiderazzjonijiet:

“L-Arbitru
Ra:

i I-appellant kien jircievi Ghajnuna ghall-Mard izda dan kien twaqqaf lilu wara li
rrizulta illi I-kompozizzjoni tal-familja tieghu inbidlet ghal persuna wahda. Ghalhekk
permezz ta’ ittra datata 25 ta’ Mejju, 2022 huwa gie infurmat illi kellu jhallas lura s-
somma ta’ €5,920.44 rapprezentanti hlasijiet ta’ Ghajnuna ghall-Mard li kienu saru
bejn 18 ta’ Dicembru, 2021 u 4 ta’ Gunju, 2022.

i I-Appellant intavola Appell fejn sahaq illi huwa u martu gatt ma kienu sseparaw.

Illi permezz ta’ Risposta datata 1 ta’ Novembru, 2022, id-Direttur Generali (Sigurtd
Socjali) issottometta illi I-appell jikkoncerna I-perijodu bejn id-9 ta’ Mejju, 2020 u 3 ta’

Gunju, 2022 u kien jehtieg revizjoni ghaliex I-Appellant kien gieghed jir¢ievi Ghajnuna
ghalih, ghal martu u ghal binthom Rhea. Irrizulta pero waqt revizjoni illi mis-27 ta’
April, 2020 I-Appellant ma kienx ghadu jifforma parti mill-household composition
ghaliex Rhea kienet marret tghix biss ma’ ommha. Ghalhekk id-Dipartiment kellu

jirrevedi r-rata tal-Ghajnuna ghall-Mard u wkoll kien inholog overpayment.
Fatti tal-Kaz

Illi I-appellant kien jircievi Ghajnuna ghall-Mard u r-rata kienet ibbazata fuq il-fatt illi
huwa kien gieghed jghix ma’ martu u bintu, Rhea.

Illi madanakollu, id-Direttur Generali gie a konjizzjoni tal-fatt illi I-partijiet kienu ged
jisseparaw u ghalhekk kien jehtieg revizjoni.

Hli huwa stat ta’ fatt illi lejn |-ahhar tal-2017, il-partijiet kienu jghixu f’residenzi
separati, kif ikkonfermat mill-partijiet stess. Madanakollu ma hemmx qbil dwar ir-
raguni ghal tali residenza separata ghaliex filwaqt li I-Appellant u martu jishqu illi
kienu jghixu gewwa djar separati peress li omm martu ma kinitx tiflah ghat-tarag u
huwa ma xtagx ihalli d-dar vojta minhabba serqa. Id-Dipartiment ipproduca diversi
emails interni fi hdan il-FSWS li juru illi I-partijiet ma kinux geghdin jghixu flimkien
bhala koppja mizzewga.

Ili ghalhekk il-pern tal-vertenza hija ghaliex il-koppja Mallia kienet qed tghix
separatament.

Konsiderazzjonijiet

i I-Appellant u martu kif ukoll omm Marion Mallia, ilkoll xehdu illi huma qatt ma
kienu qged jisseparaw u kellhom jikru post alternattiv minhabba t-tarag fir-residenza
tal-Mosta u dan peress illi omm Marion Mallia ma kinitx tiflah ghat-tarag.

lilli meta mistogsijin dwar il-possibilita ta’ stairliftt, huma qalu li dan ma kienx
possibbli. Dan nonostante I-avvanzi moderni.

i membri familjari ohra wkoll ikkonfermaw illi huma qatt ma sseparaw.

Illi gie pprezentat rapport tal-Pulizija li jikkonferma serqa fir-residenza tal-Mosta tal-
appellant fl-2017. Madanakollu ma gie pprezentat I-ebda dokument li juri r-residenza
alternattiva ta’ mart l-appellant u ommha.

Illi madanakollu, il-korrispondenza interna bejn I-ufficjali tal-FSWS hija carissima. II-
kontenut tal-korrispondenza sehh ferm qabel id-decizjoni tad-Direttur Generali
(Sigurta Socjali) u gie skambjat ad insaputa tieghu u f’kuntest totalment separat u
Cioe fil-kuntest ta’ Fostering.

Illi naturalment, is-social workers u ufficjali/impjegati ta’ FSWS huma Il-aktar persuni
kredibbli u ta’ min joqghod fughom sabiex wiehed jifhem ezattament x’kien qed isehh
fil-familja Mallia. Jirrizulta bl-aktar mod car illi r-relazzjoni tal-koppja Mallia kienet
ged tigi diskussa minhabba placement ta’ tfal minuri johrog bl-aktar mod car illi huma
ma kinux qeghdin jghixu hajja ta’ mizzewgin. Fil-fatt, fil-korrispondenza elettronika
datata 23 ta’ April, 2021 bejn Bianca Vella u Liliana Xuereb, johrog bl-aktar mod car
illi:

“Emerson Demicoli is solely entrusted to Marion. Rhea is living with Marion on a
full-time basis, but still has regular contact with John, hence why he is still being
recognised as a foster carer.”

Hli huwa minn lewn id-dinja illi koppja mizzewga, ghalkemm ghal ragunijiet logistiki
jew ta’ xoghol jew ragunijiet ohra, jghixu fizikament separati, xorta wahda jirrikorru
ghal fostering flimkien. Il-fatt illi Emerson Demicoli gie assenjat u fdat biss lill-Mara
ma jikkombacix mal-argument illi huma kienu ghadhom ‘jghixu ta’ koppja mizzewga’'.

Illi inoltre, Bianca Vella izzid tghid illi:

“Unfortunately, | do not have a specific date of separation as the court was not
involved.”

i I-Arbitru ma jistax jiddubita informazzjoni naxxenti mill-persuna li kienet ged
issegwi I-futur ta’ zewgt itfal minuri.

Illi inoltre, Charles Muscat, xhud iehor indipendenti, xehed illi meta kien involut
f'Board relatat mal-kundizzjoni medika, I-Appellant u martu tnizzlu bhala ‘separati’.

i interessanti wkoll il-fatt illi I-ebda prova dwar residenza alternattiva ta’ Marion
Mallia u bintha ma giet ipprovduta mill-Appellant.

Illi abbazi tal-assjem tal-provi kollha u x-xhieda kollha fil-kaz, I-Arbitru jemmen illi I-
verzjoni tal-Appellant m’ghandhiex mis-sewwa. Hekk ukoll id-dikjarazzjonijiet interni
varji dwar separazzjoni ta’ koppja li kienet involuta fil-fostering ta’” minuri, hija aktar
kredibbli.”

L-Appell
6. Fir-rikors tal-appell imressaq fl-10 ta’ Jannar, 2024, ir-rikorrent talab lil

din il-Qorti thassar u tirrevoka d-decizjoni appellata u tikkonferma d-decizjoni

tad-Direttur Generali tas-Sigurta So¢jali tal-25 ta’ Mejju, 2022, bl-ispejjez taz-

zewg istanzi kontra l-appellat.

7. Fl-ewwel aggravju tieghu, l-appellant jghid li I-Arbitru strah fug evidenza
detto del detto, u fuq prezunzjonijiet inattendibbli. Qal li hu u I-mara tieghu gatt
ma bdew proceduri ta’ separazzjoni, u I-Arbitru skarta totalment ix-xhieda
moghtija minnu, mill-mara tieghu u minn familjari taghhom, u ddecieda li
jogghod fug skambji ta’ emails interni tal-FSWS dwar kuntest |li m’ghandux
x'jagsam mar-relazzjoni bejn l-appellant u martu. Qal li hu u martu Marion
Mallia, kienu jghixu mal-genituri tal-mara tieghu, Mary Zammit u Anthony
Zammit, fil-fond numru 233, Valley Lodge, Constitution Street, il-Mosta. Zied
jeghid li fis-sena 2017, il-genituri tal-mara tieghu krew l-appartament numru 4,
Bellagio, Promenade Street, Bugibba, ghaliex il-kunjata tieghu ma setghetx titla’
turgien wara li kienet weggghet daharha, u ghalhekk ma kienx ghadu possibbli
ghaliha li tghix fil-post tal-Mosta. Qal ukoll li fis-6 ta’ Dicembru, 2017 kienet
saret serqa fil-post tal-Mosta tal-kunjati tieghu, u ghalhekk omm il-mara tieghu
kienet stmerret il-post tal-Mosta, u ppreferiet li tibga’ toqghod Bugibba. L-
appellant qal li kien sar rapport dwar din is-serga lill-Pulizija. Qal li huwa mar
jeghix fil-post tal-Mosta sabiex ikun jista’ jzomm ghajnejh fuqu, filwaqgt li martu
u t-tifla Rhea marru jghixu Bugibba mal-kunjata tieghu. Qal li kieku huwa minnu
li hu u martu sseparaw, il-kunjata tieghu zgur li ma kienitx ser tippermetti li
huwa jibga’ jghix fid-dar tal-Mosta. Qal li minkejja li hu u martu kienu jghixu
f'postijiet differenti, dan ma jfissirx li huma separati. Qal ukoll li I-argument li |-
kunjata tieghu messha installat stair lift fid-dar tal-Mosta m’ghandu x’jagsam
xejn mal-qofol ta’ dawn il-pro¢eduri. L-appellant gal li I-Arbitru langas ma kellu

ghalfejn jidhol fl-emails skambijati bejn |-uffi¢jali tal-FSWS sabiex jiddetermina
jekk I-appellant u martu kienux verament separati, izda imbaghad skarta I-parti
tal-korrispondenza fejn Bianca Vella tghid li hija m’ghandhiex data specifika
meta |-koppja Mallia sseparaw, ghaliex bejniethom ma kienx hemm proceduri
bil-Qorti. Qal li ghalhekk ghandu jirrizulta li hu u martu ma kienux separati
legalment, izda li ghal xi raguni I-Arbitru ghazel li jistrieh fuq il-kwistjoni
kunfidenzjali tal-fostering ta’ Emerson Demicoli sabiex jiddeciedi jekk il-partijiet
kienux separati jew le. Qal illi li kieku xehed ir-Registratur tal-Qorti tal-Familja,
u kkonferma li hu u martu kienu bdew proceduri ta’ medjazzjoni bejniethom,
kien ikollu ragun id-Direttur Generali tas-Sigurta So¢jali, izda din il-prova ma

ngabitx.

8. Permezz tat-tieni aggravju tieghu, l-appellant qal li d-decizjoni tal-Arbitru
hija niegsa mill-principji tar-ragonevolezza u tal-proporzjonalita. Qal li I-Arbitru
jsejjes id-decizjoni tieghu fuq il-fatt li I-kura u |-kustodja ta’ Emerson Demicoli
giet fdata biss lill-mara tieghu. Qal li I-Arbitru nagas milli jara x’kienet ir-raguni
ghal dan, u spjega li din kienet decizjoni lihadu hu u martu b’mod kongunt wara
li lilu zviluppawlu problemi fil-pulmun, u ghalhekk ma felahx izjed ghall-kura u
I-kustodja ta’ zewgt itfal. Kompla jghid li I-Arbitru, minflok ra I-pozittiv f'din il-
koppija, jigifieri I-fatt li hu u martu bejniethom iffosterjaw xejn angas minn
disgha u ghoxrin (29) tifel u tifla tul is-snin, strah fug skambju ta’ emails bejn
ufficjali tal-FSWS, u wasal ghall-konkluzjoni li I-partijiet kienu separati. L-
appellant gal li hu u martu gatt ma pprocedew bl-adozzjonijiet ta’ dawn it-tfal,

u ghalhekk ghandu jirrizulta li huma gatt ma abbuzaw minn flus relatati mal-

adozzjonijiet, u minflok ghazlu li jiehdu hsieb numru ta’ tfal minuri minkejja li

jafu li wara ftit snin kien ser ikollhom jinfatmu minnhom.

Ir-Risposta tal-Appell

9. |d-Direttur Generali appellat wiegeb li d-de¢izjoni appellata hija gusta u
timmerita konferma. Qal li l-appell tal-appellant huwa bbazat fuq
interpretazzjoni tal-artikolu 20 tal-Kap. 318, fejn |-appellant jikkontendi li I-
Arbitru applika I-ligi b’mod skorrett abbazi tal-fatt li d-Dipartiment gieghed
jikkunsidra li hu u martu huma separati. L-appellat spjega illi I-appellant kien
jircievi I-Ghajnuna ghal Mard, u r-rata tal-beneficcju kienet ibbazata fuq il-fatt
li I-mara tieghu Marion Mallia, u |-fostered child, Rhea Cassar, kienu geghdin
jghixu flimkien mieghu. L-appellat qal |li huwa gie infurmat kemm minn
rapprezentanti tal-FSWS, u anki minn Marion Mallia nnifisha, li [-appellant u
martu kienu ghaddejjin minn proceduri ta’ separazzjoni. Qal li I-Arbitru kien
korrett meta qgies li huwa ma setax jiddubita minn informazzjoni li kienet gejja
minn persuna li kienet gieghda ssegwi |-futur ta’ zewgt itfal minuri li kienu
fostered, jew min xhud indipendenti li stgarr li I-appellant u martu tnizzlu bhala
‘separati’ meta kien involut f'Bord relatat ma’ kundizzjoni medika. L-appellat
gal li I-Arbitru kellu kull dritt jemmen verzjoni u mhux ohra, u dan ghalhekk kellu

d-diskrezzjoni li jibbaza I-gudizzju tieghu fuq il-verzjoni li emmen.

10. B’riferiment ghat-tieni aggravju tal-appellant, id-Direttur Generali
appellat gal li langas m’huwa minnu li I-Arbitru sejjes id-decizjoni tieghu fuq il-
fatt li I-kura u I-kustodja ta’ Emerson Demicoli giet fdata lill-mara tal-appellant.
|d-Direttur Generali appellat gal ukoll li r-raguni ghalfejn l-appellant waqaf

jiffosterja mhijiex dovuta ghall-fatt li huwa zviluppa problemi fil-pulmun, imma
minhabba decizjoni tal-Qorti tal-Appell Kriminali tas-16 ta’ Frar, 2023, li
kkonfermat ordni ta’ trazzin, u l-appellant ma jistax ikun fil-prezenza ta’ minuri

minghajr il-prezenza ta’ adult iehor.

11. Id-Direttur Generali appellat gal ukoll li Bianca Vella kienet gieghda
tixhed fil-vesti taghha bhala professjonista, u dan ghall-kuntrarju tax-xhud
mressag mill-appellant, John Role, li qal li ma bagax isegwi lill-koppja Mallia
ghaliex kien irtira mix-xoghol, izda ikkonferma li huwa jafhom fuq livell
personali. L-appellat gal li I-appell quddiem |-Arbitru ma kienx appell fug punt
ta’ ligi jew principju ta’ importanza ai termini tal-artikolu 108 tal-Kap. 318 tal-

Ligijiet ta’ Malta.

Konsiderazzjonijiet ta’ din il-Qorti

12. Din il-Qorti ser tghaddi sabiex tikkunsidra l|-aggravji mressqa mill-
appellant fir-rikors tal-appell tieghu, u dan fid-dawl tal-konsiderazzjonijiet
maghmula mill-Arbitru  fid-decizjoni appellata, u tas-sottomissjonijiet

maghmula mid-Direttur Generali appellat.

L-Ewwel Aggravju: [L-Arbitru strah fuq evidenza detto del detto u fug
prezunzjonijiet inattendibbli]

13. L-appellant jghid li I-Arbitru pprefera li jistrieh fug evidenza li tammonta
ghal detto del detto, u fug prezunzjonijiet inattendibbli li ghamlu numru ta’
xhieda, milli fug dak li kellhom xi jghidu l-appellant, martu u persuni vicin

taghhom. Qal li x-xhud tal-FSWS ukoll galet li hija ma kienitx taf id-data preciza
meta l-appellant u martu sseparaw, ghaliex ma jirrizultax |li dawn bdew
proceduri fil-Qorti, u din ix-xhieda ghalhekk ti¢cara li bejnu u martu ma nbdew

I-ebda proceduri ta’ separazzjoni.

14. ll-Qortitirrileva lidan huwa kaz fejn, b’differenza minn bosta kazijiet ohra
fejn il-partijiet jidhru quddiem I-Arbitru, tressqu jixhdu numru ta’ persuni,
fosthom social workers u nies professjonali, li Ikoll xehdu li lilhom jirrizultalhom
jew li lilhom inghatatilhom |-informazzjoni, li lI-appellant u martu mhumiex
jehixu flimkien minhabba li geghdin jisseparaw. Jirrizulta wkoll, mid-dokument-
azzjoni pprezentata mid-Direttur Generali appellat, li d-Dipartiment tas-Sigurta
Socjali kien ha d-decizjoni li jwaqqaf il-Foster Care Allowance (FCA) ghaliex I-
appellant u martu kienu sseparaw, u |-fostered child Rhea kienet gieghda tghix
ma’ mart |-appellant biss. Xhud iehor li kien rapprezentant fuq Bord mediku,
ikkonferma li |-appellant u martu indikaw li kienu geghdin jisseparaw meta
ntalbu jispjegaw l-istatus taghhom. Il-Qorti tirrileva li dan huwa kaz fejn
tirrizulta xhieda konfliggenti, fejn l-appellant u x-xhieda li tressqu minnu
geghdin jghidu li hu u martu ghadhom mizzewgin, anki jekk kien hemm
ammissjoni li dawn ma jghixux flimkien ghar-ragunijiet taghhom, filwaqt li
xhieda professjonisti li ttellghu jixhdu, galu li ghandhom indikazzjonijiet |i |-
appellant u martu geghdin jisseparaw. Hawnhekk il-Qorti ttendi li tagbel mal-
evalwazzjoni li ghamel I-Arbitru, li kienet ferm aktar kredibbli x-xhieda moghtija
minn nies professjonisti li hadmu mill-grib mal-appellant minhabba li kienu

geghdin isegwu |-minuri li I-kura taghhom giet fdata f'idejn I-appellant u martu,

li taw id-depozizzjoni taghhom bl-aktar mod oggettiv u li bbazaw ruhhom fuq

informazzjoni li nghatatilhom.

15. ll-Qorti tqis ukoll li I-hlas zejjed li ntalab jirrifondi |-appellant, intalab
ghaliex irrizulta li huwa m’ghadux jifforma parti mill-istess unita familjari
flimkien ma’ martu Marion Mallia u I|-fostered child taghhom. Din mhijiex
evalwazzjoni dwar jekk l-appellant jew xi hadd mill-familja tieghu huwiex
intitolat ghall-ghajnuna, izda quddiem provi skjaccanti li I-appellant ma jghix fl-
istess dar ma’ martu, kellha ssir evalwazzjoni dwar il-hlas li jsir lill-appellant kull
tant zmien, u ghal min isir dan il-hlas, jekk huwiex ghalih wahdu, jew inkella jsirx
ukoll ghal martu u bintu, li gie ppruvat li ma jghixux mieghu. In vista tad-dettalji
li johorgu mix-xhieda moghtija quddiem I[-Arbitru, u in vista ta’ dawn il-
konsiderazzjonijiet, il-Qorti tqis li I-konkluzjoni li wasal ghaliha I-Arbitru, hija
gustifikata fic-cirkostanzi. Ghaldaqgstant tqis |i I-ewwel aggravju tal-appellant

mhuwiex gustifikat, u tichdu.

It-Tieni Aggravju: [ld-decizjoni tal-Arbitru hija nieqsa mir-ragonevolezza
u mill-proporzjonalita]

16. L-appellant jghid |i d-decizjoni appellata mhijiex ragonevoli u
proporzjonali, u jispjega li I-Arbitru nagas milli jikkunsidra li tul is-snin hu u
martu hadu hsieb u pprovdew kura lil xejn angas minn disgha u ghoxrin tifel u
tifla bhala foster carers. Hawnhekk I-appellant ghamel osservazzjoni li fil-fehma
ta’ din il-Qorti hija stramba ghall-ahhar. Qal li hu u martu gatt ma adottaw lil
dawn it-tfal, ghaliex qatt ma riedu li b’xi mod jabbuzaw mill-ghajnuna
finanzjarja li tinghata ghall-adozzjoni. Qal li t-tifel li kien fdat fil-kura taghhom

it-tnejn, ma baqgax fdat fil-kura tieghu wkoll, ghaliex huwa beda jsofri minn

problemi medici, u ghalhekk ma felahx aktar ghall-fostering ta’ zewgt itfal.

17. llI-Qorti tirrileva illi d-decizjoni dwar il-fostering ta’ Emerson Demicoli bl-
ebda mod ma affettwat id-decizjoni li ha I-Arbitru fil-kaz odjern, u ghalhekk
mhijiex ser tidhol fiha. Tirrileva wkoll fir-rigward tas-sottomissjonijiet tad-
Direttur Generali appellat, li I-appellant ma jistax ikun fil-prezenza ta’ minuri
minghajr il-prezenza ta’ adult iehor, li fil-proceduri quddiem I-Arbitru ma
tressqu |-ebda provi dwar dak allegat mill-appellat, u ghalhekk il-Qorti m’hija
sejra tiehu l-ebda konjizzjoni ta’ din l-informazzjoni |li nghatat ghall-ewwel

darba fir-risposta tal- appellat.

18. Tenut kont ta’ dan kollu, il-Qorti tqis li d-decizjoni tal-Arbitru la hija
niegsa mir-ragonevolezza u langas mill-proporzjonalita. Fl-ewwel lok din hija
decizjoni marbuta mal-fatt li I-household composition tal-appellant m’ghadhiex
komposta minn tlieta minn nies, izda minn persuna wahda, u ghalhekk |-
aggustament fil-hlas |i qieghed jipproponi d-Direttur Generali appellat huwa
mahsub biex jirrifletti dan l-istat ta’ fatt. 1l-Qorti tqis li m’hemm xejn fid-
decizjoni appellata li huwa zbaljat jew irragonevoli, meta wiehed igis ukoll li |-
flus li thallas zejjed l-appellant ghal martu u ghat-tifla Rhea, xorta wahda ser
jithallsu lilhom f’kont bankarju separat. In vista ta’ dawn il-konsiderazzjonijiet,

din il-Qorti gieghda tichad ukoll dan |-aggravju sollevat mill-appellant.

Decide
Ghar-ragunijiet premessi, il-Qorti taqta’ u tiddecidi dan l-appell billi tichdu,
filwaqt li tikkonferma d-decizjoni appellata fl-intier taghha.

L-ispejjez ta’ dawn il-proceduri fiz-zewg istanzi, huma a karigu tal-appellant.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

